
КОМИ РЕСПУБЛИКАСА ЮРАЛЫСЬЛÖН
ИНДÖД
Ва видзанінъяс, искусственнӧй мукӧд ва объект, а сідзжӧ гидротехническӧй стрӧйбаяс, торъя ӧзынъяс стрӧитӧм да наӧн вӧдитчӧм, линейнӧй объектъяс стрӧитӧм, выльмӧдӧм да наӧн вӧдитчӧм могысь вӧр фондса муясын вӧр участокъясӧн пыр кежлӧ (кад урчиттӧг) вӧдитчӧм вылӧ канму услуга сетан 

административнӧй уджаланарт вынсьӧдӧм йылысь
Россия Федерацияса Вӧр кодекслӧн 83 статьяса 10 юкӧнлӧн 31 пункт серти шуа:
1. Вынсьӧдны Ва видзанінъяс, искусственнӧй мукӧд ва объект, а сідзжӧ гидротехническӧй стрӧйбаяс, торъя ӧзынъяс стрӧитӧм да наӧн вӧдитчӧм, линейнӧй объектъяс стрӧитӧм, выльмӧдӧм да наӧн вӧдитчӧм могысь вӧр фондса муясын вӧр участокъясӧн пыр кежлӧ (кад урчиттӧг) вӧдитчӧм вылӧ канму услуга сетан административнӧй уджаланарт содтӧд серти.

2. Тайӧ Индӧдыс вынсялӧ дас лун мысти сійӧс официальнӧя йӧзӧдан лунсянь.
Коми Республикаса Юралысь

2013 вося рака тӧлысь 15 лун

36 № 
ВЫНСЬӦДӦМА

Коми Республикаса Юралысьлӧн 

2013 во рака тӧлысь 15 лунся 36 №-а Индӧдӧн

                                              (содтӧд)
Ва видзанінъяс, искусственнӧй мукӧд ва объект, а сідзжӧ гидротехническӧй стрӧйбаяс, торъя ӧзынъяс стрӧитӧм да наӧн вӧдитчӧм, линейнӧй объектъяс стрӧитӧм, выльмӧдӧм да наӧн вӧдитчӧм могысь вӧр фондса муясын вӧр участокъясӧн пыр кежлӧ (кад урчиттӧг) вӧдитчӧм вылӧ канму услуга сетан 
АДМИНИСТРАТИВНӦЙ УДЖАЛАНАРТ
I. Панас
1.1. Ва видзанінъяс, искусственнӧй мукӧд ва объект, а сідзжӧ гидротехническӧй стрӧйбаяс, торъя ӧзынъяс стрӧитӧм да наӧн вӧдитчӧм, линейнӧй объектъяс стрӧитӧм, выльмӧдӧм да наӧн вӧдитчӧм могысь вӧр фондса муясын вӧр участокъясӧн пыр кежлӧ (кад урчиттӧг) вӧдитчӧм вылӧ канму услуга сетан административнӧй уджаланарт (водзӧ – канму услуга) урчитӧ Коми Республикаса вӧр комитетлӧн административнӧй процедураяслысь (вӧчӧмъяслысь) кадколастсӧ да сьӧрсьӧн-бӧрсьӧн мунӧмсӧ (водзӧ – Комитет), Комитетса чина йӧз костын йитчан пӧрадоксӧ, а сідзжӧ Комитетлӧн канму да муниципальнӧй учреждениеяскӧд, казённӧй предприятиеяскӧд, Россия Федерацияса президентъяслӧн история наследие шӧринъяскӧд, кодъяс дугӧдісны збыльмӧдны ассьыныс уджмогъяссӧ, а сідзжӧ канму власьт органъяскӧд да меставывса асвеськӧдлан органъяскӧд йитчан пӧрадоксӧ, кор  збыльмӧдӧны ва видзанінъяс, искусственнӧй мукӧд ва объект, а сідзжӧ гидротехническӧй стрӧйбаяс, торъя ӧзынъяс стрӧитӧм да наӧн вӧдитчӧм, линейнӧй объектъяс стрӧитӧм, выльмӧдӧм да наӧн вӧдитчӧм могысь вӧр фондса муясын вӧр участокъясӧн пыр кежлӧ (кад урчиттӧг) вӧдитчӧм вылӧ сетӧм кузя уджмогъяссӧ.
1.2. Тайӧ Административнӧй уджаланартсӧ лӧсьӧдӧма канму услуга сетан позянлунсӧ збыльмӧдӧм могысь.

1.3. Канму услуга босьтӧм могысь шыӧдчысьясӧн лоӧны канму да муниципальнӧй учреждениеяс, казённӧй предприятиеяс, Россия Федерацияса президентъяслӧн история наследие шӧринъяс, кодъяс дугӧдісны збыльмӧдны ассьыныс уджмогъяссӧ, а сідзжӧ канму власьт органъяс да меставывса асвеськӧдлан органъяс (водзӧ - шыӧдчысьяс).

Канму услуга босьтӧм могысь Комитетӧ шыӧдчӧм дырйи шыӧдчысьяс нимсянь вермӧны петкӧдчыны йӧз, кодъяслӧн эм татшӧм инӧд Россия Федерацияса оланпастэчас серти, либӧ кор шыӧдчысьяс сетӧны налы лӧсялана торъя уджмогъяс Россия Федерацияса оланпастэчасӧн урчитӧм пӧрадок серти (водзӧ – уполномочитӧм петкӧдлысьяс).

3. Канму услуга сетӧм йылысь юӧртан пӧрадок.

Комитетлӧн юридическӧй да пошта инпас: 167982, Коми Республика, Сыктывкар, Интернациональнӧй ул., 108 А к., витӧд сутда.

Комитетлӧн уджалан кад: выльлун - четверг 8.45-сянь 18.00-ӧдз, пекнича 8.45-сянь 16.45-ӧдз, кост 13.00-сянь 14.00-ӧдз. 

Комитетын справка сетан телефонъяс: 8(8212) 20-57-87 (водзвежӧс), 8(8212) 20-57-90 да 8(8212) 20-57-91 (вӧр выльмӧдӧм да вӧр муясӧн вӧдитчӧм котыртан юкӧн).

Йитчан юӧръяс, Комитетса юрнуӧдысьлӧн, юрнуӧдысьӧс вежысьяслӧн, юралысь бухгалтерлӧн овъяс, нимъяс, вичьяс индыссьӧны «Ӧтуввез» юӧртан-телекоммуникация везйын 

 HYPERLINK "http://www.komles.rkomi.ru/"
www.komles.rkomi.ru Комитетлӧн официальнӧй сайтын.

Комитетлӧн электроннӧй пошта инпас: les@les.rkomi.ru. 

4. Комитетлӧн меститчӧм, уджалан кад йылысь, канму услуга сетан юалӧмъяс серти юӧръяс босьтан пӧрадок йылысь, канму услуга сетӧм йылысь, канму услуга сетӧм мунанног йылысь юӧръяс сетсьӧны: 

1) шыӧдчысьлӧн (сійӧс уполномочитӧм петкӧдлысьлӧн) Комитетӧ (вӧр выльмӧдӧм да вӧр муясӧн вӧдитчӧм котыртан юкӧнӧ) веськыда шыӧдчигӧн;

2) телефон пыр йитчӧмӧн (тайӧ Административнӧй уджаланартлӧн 3 пунктын индӧм телефон номеръяс серти), факсимильнӧй связь да электроннӧй пошта отсӧгӧн;

3) Комитетса юӧра пӧв вылын;

4) «Ӧтуввез» юӧртан-телекоммуникация везйын: www.komles.rkomi.ru Комитетлӧн официальнӧй сайтын «Административнӧй уджаланартъяс» юкӧдлӧн «Примитӧм административнӧй уджаланартъяс» содтӧгын, Коми Республикаса канму да муниципальнӧй услугаяслӧн (уджъяслӧн) порталын pgu.rkomi.ru да Канму да муниципальнӧй услугаяслӧн (уджъяслӧн) ӧтувъя порталын www.gosuslugi.ru;

5) пошта йитӧд отсӧгӧн (шыӧдчысьяслӧн гижӧда шыӧдчӧмъяс серти).

4.1. Шыӧдчысьяслӧн шыӧдчӧмъяс вылӧ вочавидзӧм дырйи Комитетса специалистъяс тырвыйӧ да вежавидзӧмӧн (колана ногӧн) сетӧны юӧръяс шыӧдчысьяслы налы колана юалӧмъяс серти. Телефоннӧй звӧнок вылӧ вочакывсӧ колӧ заводитны Комитетса юкӧнлӧн ним йылысь, кытчӧ звӧнитіс шыӧдчысь, звӧнок примитысь Комитетса специалистлӧн ов, ним, вич да чин йылысь юӧрӧн. Кор телефоннӧй звӧнок примитысь Комитетса специалист оз вермы ас кежысь вочавидзны сеттӧм юалӧмъяс вылӧ, телефоннӧй звӧноксӧ колӧ вуджӧдны Комитетлӧн юкӧнса начальниклы либӧ Комитетса юрнуӧдысьлы.

4.2. Кор юӧрла либӧ консультацияла шыӧдчӧны гижӧмӧн, сы лыдын электроннӧя шыӧдчӧмӧн (водзӧ – гижӧда шыӧдчӧм), сэки вочакывсӧ сетӧны индӧм шыӧдчӧмсӧ Комитетын пасъян лунсянь 30 календарнӧй лун чӧжӧн гижӧда шыӧдчӧмын индӧм шыӧдчысьлӧн инпас серти.  Гижӧда шыӧдчӧм вылӧ вочакывйыс сетсьӧ делӧвӧй письмӧӧн Комитетса специалистлысь, коді оформитіс вочакыв баласӧ, ов, ним да вич, телефон номер пасйӧмӧн. Гижӧда шыӧдчӧм вылӧ вочакывсӧ кырымалӧ Комитетса юрнуӧдысь.

Гижӧда шыӧдчӧмсӧ быть колӧ пасйыны индӧм шыӧдчӧмлӧн Комитетӧ воан лунсянь ӧти уджалан лун чӧжӧн.

4.3. Комитетын юӧра пӧв вылын да «Ӧтуввез» юӧртан-телекоммуникация везйын Комитетлӧн официальнӧй сайтын тайӧ Административнӧй уджаланартлӧн 4 пунктса медводдза абзацын индӧм юӧр кындзи, пыртсьӧ сідзжӧ татшӧм юӧр:

1) тайӧ Административнӧй уджаланартлӧн текст;

2) канму услуга сетан пӧрадоклӧн блок-схема да дженьыда опишитӧм;

3) канму услуга сетӧм вылӧ колана документъяслӧн лыддьӧг;

4) тайӧ Административнӧй уджаланарт дорӧ 1 №-а содтӧд серти запрослӧн форма.

II. Канму услуга сетан стандарт
5. Канму услуга ним: ва видзанінъяс, мукӧд вӧчӧм ва объект, а сідзжӧ гидротехническӧй стрӧйбаяс, торъя ӧзынъяс стрӧитӧм да найӧс уджӧдӧм, линейнӧй объектъяс стрӧитӧм, выльмӧдӧм да найӧс уджӧдӧм могысь вӧр фондса муясын вӧр участокъяс пыр кежлӧ (кад урчиттӧг) вӧдитчыны сетӧм.

6. Канму услугасӧ сетӧ Комитет.

Комитетлы оз позь корны вӧчны шыӧдчысьӧс сэтшӧмторъяс, сы лыдын сӧгласуйтӧмъяс, кутшӧмъяс колӧны канму услуга босьтӧм могысь да йитчӧны мукӧд органӧ да организацияӧ шыӧдчӧмӧн, услугаяс босьтӧм кындзи, кутшӧмъясӧс пыртӧма услугаяс лыддьӧгӧ, мыйяс лоӧны колана да быть Коми Республикаса Веськӧдлан котырӧн вынсьӧдӧм канму услугаяс сетӧм вылӧ.

7. Канму услуга сетан бӧртасӧн лоӧ:

1) Комитетӧн пыр кежлӧ (кад урчиттӧг) вӧдитчӧм вылӧ вӧр участок сетӧм йылысь помшуӧм примитӧм (водзӧ - вӧр участок сетӧм йылысь помшуӧм) да индӧм помшуӧмсӧ шыӧдчысьлы сетӧм;

2) Комитетӧн пыр кежлӧ (кад урчиттӧг) вӧдитчӧм вылӧ вӧр участок сетны ӧткажитӧм йылысь помшуӧм примитӧм (водзӧ - вӧр участок сетны ӧткажитӧм йылысь помшуӧм) да индӧм помшуӧмсӧ шыӧдчысьлы сетӧм.

8.  Канму услуга сетан кадколастъяс.

Канму услуга сетӧны шыӧдчыссянь Комитетӧ воӧм запрос да документъяс пасъян кадпассянь 30 календарнӧй лун чӧжӧн. Канму услуга сетан кадколаст нюжӧдӧмсӧ да дугӧдлӧмсӧ Россия Федерацияса оланпастэчасӧн абу урчитӧма.

9. Канму услуга сетӧм пӧртсьӧ олӧмӧ:

1) Россия Федерацияса Оланподув серти (Россия Федерацияса оланпастэчас чукӧр, 2009, 4 №, 445 ст.);

2) Коми Республикаса Оланподув серти (Коми Республикаса Медвылыс Сӧветлӧн индӧд-тшӧктӧмъяс, 1994, 2 №, 21 ст.);

3) Россия Федерацияса 1994 во вӧльгым тӧлысь 30 лунся 51-ФЗ №-а гражданскӧй кодекс серти (медводдза юкӧн) (Россия Федерацияса оланпастэчас чукӧр, 1994, 32 №, 3301 ст.);

4) Россия Федерацияса 1996 во тӧвшӧр тӧлысь 26 лунся 14-ФЗ №-а гражданскӧй кодекс серти (мӧд юкӧн) (Россия Федерацияса оланпастэчас чукӧр, 1996, 5 №, 410 ст.);

5) Россия Федерацияса 2006 во ӧшым тӧлысь 4 лунся 200-ФЗ №-а вӧр кодекс серти (Россия Федерацияса оланпастэчас чукӧр, 2006, 50 №, 5278 ст.; 2008,  20 №, 2251 ст.; 30 №, 3597, 3599, 3616 ст.; 52 №, 6236 ст.; 2009, 11 №, 1261 ст.; 29 №, 3601 ст.; 30 №, 3735 ст.; 52 №, 6441 ст.; 2010, 30 №, 3998 ст.; 2011, 1 №, 54 ст.; 25 №, 3530 ст.; 27 №, 3880 ст.; 29 №, 4291 ст.; 30 №, 4590 ст.; 48 №, 6732 ст.; 50 №, 7343 ст.);

6) Россия Федерацияса 2001 во йирым тӧлысь 25 лунся 136-ФЗ №-а му кодекс серти (Россия Федерацияса оланпастэчас чукӧр, 2001, 44 №, 4147 ст.);

7) Россия Федерацияса 2006 во лӧддза-номъя тӧлысь 3 лунся 74-ФЗ №-а ва кодекс серти (Россия Федерацияса оланпастэчас чукӧр, 2006, 23 №, 2381 ст.; 2008, 29 №, 3418 ст.; 2011, 30 №, 4590, 4605 ст.);

8) «Канму да муниципальнӧй услугаясӧн могмӧдӧм котыртӧм йылысь» 2010 во сора тӧлысь 27 лунся 210-ФЗ №-а Федеральнӧй оланпас серти (Россия Федерацияса оланпастэчас чукӧр, 2010, 31 №, 4179 ст.; 2011, 15 №, 2038 ст.; 27 №, 3873, 3880 ст.; 29 №, 4291 ст.; 30 № (1 юк.), 4587 ст.; 49 № (5 юк.), 7061 ст.);   

9) «Россия Федерацияса вӧр кодекс уджӧ пыртӧм йылысь» 2006 во ӧшым тӧлысь 4 лунся 201-ФЗ №-а Федеральнӧй оланпас серти (Россия Федерацияса оланпастэчас чукӧр, 2006, 50 №, 5279 ст.; 2007, 31 №, 4014 ст.; 2008, 20 №, 2251 ст.; 30 №, 3597 ст., 3599; 2009, 11 №, 1261 ст.; 19 №, 2283 ст.; 52 №, 6441, 6455ст.; 2011, 1 №, 54 ст.; 19 №, 2716 ст.; 30 №, 4570, 4590 ст.; 49 №, 7043 ст.; 51 №, 7448 ст.);

10) «Электроннӧй кырымпас йылысь» 2011 во косму тӧлысь 6 лунся 63-ФЗ №-а Федеральнӧй оланпас серти (Россия Федерацияса оланпастэчас чукӧр, 2011, 15 №, 2036 ст.);

11) «Вӧр йитӧдъясӧн веськӧдлӧм йылысь» Коми Республикаса 2006 во ӧшым тӧлысь 27 лунся 136-РЗ №-а Оланпас серти (Коми Республикаса канму власьт органъяслӧн индӧд-тшӧктӧмъяс, 2007, 4 №, 4766 ст.);

12) «Канму уджъяс олӧмӧ пӧртан административнӧй уджаланартъяс да канму услуга сетан административнӧй уджаланартъяс лӧсьӧдӧм да вынсьӧдӧм йылысь» Россия Федерацияса Веськӧдлан котырлӧн 2011 во ода-кора тӧлысь 16 лунся 373 №-а шуӧм серти (Россия Федерацияса оланпастэчас чукӧр, 2011, 22 №, 3169 ст., 35 №, 5092 ст.); 

13) «Вӧръяс вӧдитӧмын верктуя инвестиция балаяс йылысь» Россия Федерацияса Веськӧдлан котырлӧн  2007 во лӧддза-номъя тӧлысь 30 лунся 419 №-а шуӧм серти (Россия Федерацияса оланпастэчас чукӧр, 2007, 30 №, 3935 ст.);

14) «Коми Республикаса вӧр комитет йылысь» Коми Республикаса Веськӧдлан котырлӧн 2012 во урасьӧм тӧлысь 3 лунся 25 №-а шуӧм серти (Коми Республикаса канму власьт органъяслӧн индӧд-тшӧктӧмъяс, 2012, 4 №, 95 ст.);

15) «Линейнӧй объектъяс стрӧитӧм, выльмӧдӧм, наӧн вӧдитчӧм могысь вӧръясӧн вӧдитчан правилӧяс вынсьӧдӧм йылысь» Вӧр овмӧс федеральнӧй агентстволӧн 2011 во лӧддза-номъя тӧлысь 10 лунся 223 №-а тшӧктӧд серти (Российскӧй газет, 2011, 186 №);

16) «Вӧр фондса муяс тэчасын вӧр участок серти канму учёт нуӧдан пӧрадок вынсьӧдӧм йылысь» Вӧр овмӧс федеральнӧй агентстволӧн 2012 во косму тӧлысь 13 лунся 139 №-а тшӧктӧд серти (Российскӧй газет, 2012, 119 №).
10. Канму услуга сетӧм вылӧ колӧны татшӧм документъяс:

1) гижӧда запрос (водзӧ - шыӧдчӧм), кытчӧ пасйӧны:

а) шыӧдчысьлысь тырвыйӧ да дженьдӧдӧм ним, котыртан-инӧда форма, сылӧн меститчанін, пошта инпас, банкса реквизитъяс;

б) вӧр участоклысь, кутшӧмӧс кӧсйӧны босьтны пыр кежлӧ (кад урчиттӧг) вӧдитчӧм вылӧ инӧд серти, меститчанін да площадь;

в) вӧр участоклысь, кутшӧмӧс кӧсйӧны босьтны пыр кежлӧ (кад урчиттӧг) вӧдитчӧм вылӧ инӧд серти, вӧдитчан мог да сикас подулалӧм;

2) Юридическӧй кывкутысьяслӧн ӧтувъя канму реестрысь выписка;

3) Шыӧдчысьӧс вот органын вот учётӧ босьтӧм йылысь эскӧдангижӧд; 

4) шыӧдчысь нимсянь вӧчӧмъяс збыльмӧдӧм вылӧ торъя мортлысь уджмогъяссӧ эскӧдысь документ (кор шыӧдчӧмсӧ да документъяссӧ сетӧ уполномочитӧм петкӧдлысь);

5) документъяс, кутшӧмъяс эскӧдӧны коран вӧр участокӧн вӧдитчыны коланлунсӧ (сетӧны шыӧдчысьлӧн кӧсйӧм серти);

6) выльмӧдӧм вылӧ да (либӧ) наӧн вӧдитчӧм вылӧ индӧм объектъяс вылӧ инӧд урчитысь либӧ инӧд эскӧдысь документъяс (кор сетӧны объектъяс выльмӧдӧм вылӧ да (либӧ) наӧн вӧдитчӧм вылӧ вӧр участокъяс);

7) вӧр участоклӧн, кутшӧмӧс кӧсйӧны босьтны пыр кежлӧ (кад урчиттӧг) вӧдитчӧм вылӧ, меститчанін, мудоръяс, плӧщадь йылысь да мукӧд лыда да ногтуя аслыспӧлӧслун йылысь проектнӧй документация (кор сетӧны коран вӧр участок канму кадастр учётӧ босьттӧг), мый сӧгласуйтӧма вӧр йитӧдъяс юкӧнын Коми Республикаса канму учреждениекӧд (кодлӧн меститчанін серти инавсьӧ коран вӧр участокыс), код серти Комитет пӧртӧ олӧмӧ учредитысьлысь уджъяс да уджмогъяс.

Тайӧ пунктса 1, 4 да 7 пунктувъясын индӧм документъяссӧ шыӧдчысь сетӧ ачыс.

Кор шыӧдчысь индӧм документъяссӧ оз сет ачыс, сэки тайӧ пунктса 2, 3 да 6 пунктувъясын индӧм документъясӧ пырысь юӧръяссӧ Комитет корӧ ведомствокостса юӧр сетан йитӧдъяс серти канму органъяслысь, кодъяслӧн веськӧдлӧм улын найӧ лоӧны.

Канму услуга сетӧм вылӧ быть колана услугаяслӧн лыддьӧг да шыӧдчысьлы индӧм услуга сетан бӧртасъяс серти сетан документъяс йылысь юӧръяс абуӧсь.

10.1. Шыӧдчысь либӧ сійӧс уполномочитӧм петкӧдлысь шыӧдчӧм да документъяс сетӧ татшӧм ногӧн:

1) веськыда Комитетӧ;

2) пошта связь организация пыр либӧ корреспонденция вайысь мукӧд организация пыр.

11. Комитетлы оз позь корны шыӧдчыссянь:

1) сетны документъяс да юӧръяс либӧ олӧмӧ пӧртны вӧчӧмторъяс, кутшӧмъясӧс сетӧмыс либӧ олӧмӧ пӧртӧмыс абу урчитӧма нормативнӧй инӧда актъясӧн, мыйяс веськӧдлӧны канму услуга сетӧмкӧд йитчӧм артмӧм йитӧдъясӧн; 

2) сетны документъяс да юӧръяс, кутшӧмъяс Россия Федерацияса нормативнӧй инӧда актъяс, Коми Республикаса нормативнӧй инӧда актъяс, муниципальнӧй инӧда актъяс серти лоӧны канму услуга сетысь Коми Республикаса олӧмӧ пӧртысь власьт органъяс, мукӧд канму орган, меставывса асвеськӧдлан органъяс да (либӧ) канму органъяслӧн да меставывса асвеськӧдлан органъяслӧн ведомствоувса организацияяс, кодъяс участвуйтӧны канму услугаяс сетӧмын, веськӧдлӧм улын, тайӧ Административнӧй уджаланартлӧн 10 пунктса 1, 4 да 7 пунктувъясын индӧм документъяс кындзи.

12. Канму услуга сетігӧн да канму услугалысь бӧртасъяс босьтігӧн запрос сетӧм дырйи ӧчередьын виччысян медыджыд кадколастыс – ӧти часысь абу унджык. 

Шыӧдчӧмсӧ да сыкӧд сетӧм документъяссӧ пасйӧны Комитетӧ налӧн воан лунӧ. Индӧм пасйӧмлӧн кадколастыс оз вермы вевтыртны 1 часысь.

13. Канму услуга сетӧм вылӧ колана документъяс примитны ӧткажитан да канму услуга сетны дугӧдлан помкаяссӧ Россия Федерацияса оланпастэчасӧн абу урчитӧма.

Вӧр участок пыр кежлӧ (кад урчиттӧг) вӧдитчӧм вылӧ инӧд серти сетны ӧткажитан помкаяс:

1) вӧр участок серти, мый вылӧ ыштӧ шыӧдчысь, эмӧсь коймӧд йӧзлӧн инӧдъяс (Россия Федерацияса вӧр кодекслӧн 43 – 46 статьяяс серти вӧръясӧн вӧдитчӧм могысь юридическӧй кывкутысьяслы либӧ асшӧр уджалысьяслы сетӧм вӧр участокъясын вӧр заптан случайяс кындзи), кор коран могъяс серти вӧр участокӧн вӧдитчыны оз позь;

2) шыӧдчысь (уполномочитӧм петкӧдлысь) оз сет (оз тырвыйӧ сет) шыӧдчӧмсӧ тайӧ Административнӧй уджаланартлӧн 10 пунктса 4 да 7 пунктувъясын индӧм документъясӧн, сы лыдын тайӧ Административнӧй уджаланартлӧн 10 пунктса 1 пунктулын индӧм юӧръясыс абуӧсь шыӧдчӧмын.

Шыӧдчысьӧн (уполномочитӧм петкӧдлысьӧн) тайӧ Административнӧй уджаланартлӧн 10 пунктса 2, 3, 5 да 6 пунктувъясын индӧм документъяс  сеттӧмыс оз ло шыӧдчысьлы канму услуга сетны ӧткажитӧм вылӧ подулӧн;

3) шыӧдчысь сетӧ оз стӧч юӧръяс. Комитет прӧверяйтӧ сы серти, лӧсялӧ-ӧ индӧм юӧръясыс збыльлунлы колана юӧръясӧн вӧдитчысь органъясӧ да организацияясӧ запросъяс ыстӧмӧн.

Босьтӧм юӧръяс подув вылын, кутшӧмъяс эскӧдӧны шыӧдчысьӧн сетӧм юӧръяслысь лӧсявтӧмлунсӧ, тайӧ Административнӧй уджаланартлӧн 8 пунктса мӧд абзацын индӧм кадколаст чӧжӧн Комитет примитӧ вӧр участок сетны ӧткажитӧм йылысь помшуӧм. Босьтӧм юӧръяс подув вылын, кутшӧмъяс оз эскӧдӧны шыӧдчысьӧн сетӧм юӧръяслысь лӧсявтӧмлунсӧ, тайӧ Административнӧй уджаланартлӧн 8 пунктса мӧд абзацын индӧм кадколаст чӧжӧн Комитет примитӧ вӧр участок сетӧм йылысь помшуӧм;

4) Россия Федерацияса оланпастэчас серти оз позь вӧдитчыны тайӧ вӧр участокын индӧм вӧрӧн;

5) вӧр участокӧн вӧдитчан юӧртӧм мог (могъяс) оз лӧсявны Коми Республикаса вӧр планлы (лесничестволӧн (лесопарклӧн) вӧр овмӧс уджаланартлы), кутшӧмлӧн мутасӧ пырӧ коран вӧр участокыс.

Вӧр участок пыр кежлӧ (кад урчиттӧг) вӧдитчӧм вылӧ инӧд серти сетны ӧткажитӧмыс оз ло шыӧдчысьлы мытшӧдӧн выль пӧв шыӧдчыны канму услугала помкаяс бырӧдӧм бӧрын, кутшӧмъяс лоисны ӧткажитӧм вылӧ подулӧн.

14. Канму услуга сетсьӧ мынтысьтӧг.

15. Канму услугаӧн сетанінъяс, канму услуга сетӧм кузя юалӧмъяс серти юӧртанінъяс да консультация олӧмӧ пӧртанінъяс дорӧ, сы лыдын электроннӧя, корӧмъяс:

1) Комитет зданиеӧ пыранінын ӧшӧдсьӧ юӧра пӧв Комитетлӧн тырвыйӧ нимӧн;

2) кабинетъяс могмӧдӧны став колана оборудованиеӧн (компьютеръясӧн, электроннӧя артасян техникаӧн, йитчан средствоясӧн, оргтехникаӧн), гижасян кӧлуйӧн, юӧртана да справкаа материалъясӧн, улӧсъяс да пызанъяс; виччысянінъясӧ пуктӧны улӧсъяс, документъяс гижан пызан;

3) Комитет зданиеӧ кабинетъяссӧ (жыръяссӧ) пасйӧны юӧра пӧвъясӧн кабинет номер да Комитетса тэчаса юкӧдлысь ним индӧмӧн;

4) Комитет зданиеын урчитӧма ӧтув вӧдитчанінъяс (асмогасянінъяс) да волысьяслысь вылыс паськӧмсӧ видзанінъяс;

5) канму услуга сетанінъяслы колӧ лӧсявны Россия Федерацияса оланпастэчасӧн урчитӧм корӧмъяслы, сы лыдын вермытӧмъяслысь да дзескӧдӧм позянлунъяса йӧзлысь налӧн шыӧдчӧм серти канму услуга босьтӧм вылӧ инӧдъяс збыльмӧдан позянлун могмӧдӧм серти.

16. Канму услугалӧн судзсянлун да качество петкӧдласъяс:

	Петкӧдласъяс
	Мурталан

единица
	Петкӧдласлӧн норматив

	Судзсянлун петкӧдласъяс

	Канму услуга электроннӧя босьтны позянлун (канму услуга электроннӧя сетӧм вылӧ вуджӧдан тшупӧдъяс серти)
	эм/абу
	абу

	Канму услуга сетӧм мунанног йылысь юӧр босьтны позянлун, сы лыдын юӧртан-комунникация технологияяс отсӧгӧн. 
	эм/абу
	эм

	Качество петкӧдласъяс

	Канму услуга сетӧм вылӧ шыӧдчӧмъяслӧн ӧтувъя лыдын урчитӧм кадколастӧ сетӧм разрешениеяслӧн удельнӧй сьӧкта
	%
	100

	Канму услуга сетӧм вылӧ шыӧдчӧмъяслӧн ӧтувъя лыдын подулалӧм норасьӧмъяслӧн удельнӧй сьӧкта
	%
	0

	Канму услуга сетігӧн шыӧдчысьлӧн чина йӧзкӧд йитчан лыд
	единица
	2 абу унджык (шыӧдчигӧн), 1 абу унджык (бӧртас босьтігӧн)

	Канму услуга сетігӧн шыӧдчысьлӧн чина йӧзкӧд йитчан кадколаст
	минутъяс
	20 минутысь абу дырджык


17. Канму услуга сетӧм дорӧ мукӧд корӧмсӧ Россия Федерацияса оланпастэчасӧн абу урчитӧма.
III. Административнӧй процедураяслӧн (вӧчӧмъяслӧн) тэчас, сьӧрсьӧн-бӧрсьӧн мунанног да вӧчан кадколаст, найӧс збыльмӧдан пӧрадок дорӧ корӧмъяс, сы лыдын административнӧй процедураяслӧн (вӧчӧмъяслӧн) электроннӧя збыльмӧдан аслыспӧлӧслунъяс
18. Канму услуга сетӧм пыртӧ татшӧм административнӧй процедураяс (вӧчӧмъяс):

1) шыӧдчӧм да сы дорӧ содтан документъяс примитӧм да пасйӧм;

2) шыӧдчӧм да сы дорӧ содтан документъяс видлалӧм; 

3) вӧр участок сетӧм йылысь помшуӧм либӧ вӧр участок сетны ӧткажитӧм йылысь помшуӧм примитӧм.

Канму услуга сетан блок-схемасӧ вайӧдӧма тайӧ Административнӧй уджаланарт дорӧ 2 №-а содтӧдын.

19.  Шыӧдчӧм да сы дорӧ содтан документъяс примитӧм да пасйӧм.

19.1. Тайӧ административнӧй процедура заводитан подулӧн лоӧ шыӧдчӧм да сы дорӧ содтан документъяс Комитетӧ воӧм.  

19.2. Комитетса чина морт, коді кывкутӧ делопроизводствоысь, пасйӧ шыӧдчӧмсӧ да сы дорӧ документъяссӧ Комитетӧ налӧн воан лунӧ, мый йылысь шыӧдчӧм вылын вӧчсьӧ пасйӧд шыӧдчӧмлысь да сы дорӧ документъяслысь пыран номерсӧ да воан кадпассӧ индӧмӧн. 

Шыӧдчысьлы, коді сетіс шыӧдчӧмсӧ да документъяссӧ, Комитетса чина морт, коді кывкутӧ делопроизводствоысь, сетӧ расписка найӧс босьтӧмын сетӧм документъяслысь лыддьӧг да Комитетӧ налысь воан кадпассӧ индӧмӧн. Пошта связь организация пыр либӧ корреспонденция вайысь мукӧд организация пыр шыӧдчӧм да документъяс примитӧм йылысь  распискасӧ ыстӧны пошта пыр шыӧдчысьлӧн инпас серти шыӧдчӧм да сы дорӧ документъяс Комитетын пасъян лунсянь 5 уджалан лун чӧжӧн. Пошта связь организация либӧ корреспонденция вайысь мукӧд организация пыр ыстӧм шыӧдчӧм да сы дорӧ документъяс босьтан кадпасӧн лыддьыссьӧ Комитетын найӧс пасъян кадпас тайӧ пункт серти.

Процедура вӧчан кадколастыс оз вермы вевтыртны 1 часысь.

19.3. Административнӧй процедуралӧн бӧртас - документъяссӧ примитӧма да пасйӧма.
20. Шыӧдчӧм да сы дорӧ документъяс видлалӧм.

20.1.  Шыӧдчӧм да сы дорӧ документъяс пасъян лунысь  локтан уджалан лунысь оз сёрджык Комитетса чина морт, коді кывкутӧ делӧ нуӧдӧмысь, сетӧ индӧм шыӧдчӧмсӧ да документъяссӧ Комитетса юрнуӧдысьлы.

20.2. Комитетса юрнуӧдысь видлалӧ шыӧдчӧмсӧ да сы дорӧ содтан документъяссӧ, визируйтӧ шыӧдчӧмсӧ да сетӧ сійӧс содтан документъясӧн Комитетса чина мортлы, коді кывкутӧ делӧ нуӧдӧмысь.

20.3. Комитетса чина морт, коді кывкутӧ делопроизводствоысь, Комитетса юрнуӧдыссянь шыӧдчӧм да сы дорӧ документъяс воан лунӧ сетӧ найӧс Комитетлӧн вӧр выльмӧдӧм да вӧр муясӧн вӧдитчӧм котыртан юкӧнса начальниклы.

20.4. Вӧр выльмӧдӧм да вӧр муясӧн вӧдитчӧм котыртан юкӧнса начальник (водзӧ - юкӧнса начальник) Комитетса чина мортсянь, коді кывкутӧ делӧ нуӧдӧмысь, шыӧдчӧм да документъяс воан лунӧ сетӧ индӧм шыӧдчӧмсӧ да документъяссӧ Комитетлӧн чина мортлы, коді кывкутӧ шыӧдчӧмъяссӧ да сы дорӧ документъяссӧ видлалӧмысь (водзӧ – чина морт, коді кывкутӧ шыӧдчӧмъяс видлалӧмысь).

20.5. Чина морт, коді кывкутӧ шыӧдчӧмъяс видлалӧмысь, видлалӧ шыӧдчӧмсӧ да сы дорӧ документъяссӧ тайӧ Административнӧй уджаланартлӧн 10 пунктӧн урчитӧм корӧмъяслы лӧсялӧм серти, видлалӧ коран вӧр участокын вӧрӧн юӧртӧм вӧдитчанноглысь Россия Федерацияса оланпастэчасӧн урчитӧм корӧмъяслы лӧсялӧмсӧ.
Кор тайӧ Административнӧй уджаланартлӧн 10 пунктса 2, 3 да 6 пунктувъясын индӧм документъяссӧ шыӧдчысь оз сет ачыс, чина морт, коді кывкутӧ шыӧдчӧмъяс видлалӧмысь, шыӧдчӧм да документъяс пасъян лунсянь 5 уджалан лун чӧжӧн корӧ индӧм документъясӧ пырысь юӧръяссӧ ведомствокостса юӧра йитӧдъяс пӧрадок серти канму органъясысь, кодъяслӧн веськӧдлӧм улын лоӧны тайӧ юӧръясыс.

20.6. Шыӧдчыссянь шыӧдчӧм да ведомствокостса юӧра йитӧдъяс пӧрадок серти воӧм документъяс (юӧръяс) видлалан бӧртасъяс серти чина морт, коді кывкутӧ шыӧдчӧмъяс видлалӧмысь:

1) тайӧ Административнӧй уджаланартлӧн 13 пунктын индӧм вӧр участок пыр кежлӧ (кад урчиттӧг) вӧдитчӧм вылӧ инӧд серти сетны ӧткажитан подувъясыс кӧ абуӧсь, дасьтӧ Комитетлысь вӧр участок сетӧм йылысь помшуӧм бала (нёль экземплярӧн) да ыстӧ сійӧс шыӧдчӧмкӧд да вӧр участок сетӧм вылӧ колана документъяскӧд ӧттшӧтш Комитетса юрнуӧдысьлы;

2)  тайӧ Административнӧй уджаланартлӧн 13 пунктын индӧм вӧр участок пыр кежлӧ (кад урчиттӧг) вӧдитчӧм вылӧ инӧд серти сетны ӧткажитан подувъясыс кӧ эмӧсь, дасьтӧ вӧр участок сетны ӧткажитӧм йылысь помшуӧм бала (кык экземплярӧн) ӧткажитӧм вылӧ подулӧн лоысь лоӧмторсӧ индӧмӧн да ыстӧ сійӧс шыӧдчӧмкӧд да вӧр участок сетӧм вылӧ колана документъяскӧд ӧттшӧтш Комитетса юрнуӧдысьлы.

20.7. Административнӧй процедуралӧн бӧртас:

1) шыӧдчӧмсӧ да сы дорӧ документъяссӧ видлалӧма тайӧ Административнӧй уджаланартлӧн 10 пунктӧн урчитӧм корӧмъяслы лӧсялӧм серти, коран вӧр участокын вӧрӧн индӧм вӧдитчанноглысь Россия Федерацияса оланпастэчасӧн урчитӧм корӧмъяслы лӧсялӧм серти;

2) дасьтӧма да ыстӧма Комитетса юрнуӧдысьлы вӧр участок сетӧм йылысь лӧсялана помшуӧм бала либӧ вӧр участок сетны ӧткажитӧм йылысь помшуӧм бала.

20.8. Тайӧ процедуралӧн медыджыд кадколастыс 25 календарнӧй лунысь абу унджык шыӧдчӧм да сы дорӧ содтан документъяс Комитетӧн пасъян лунсянь.

21. Вӧр участок сетӧм йылысь помшуӧм либӧ вӧр участок сетны ӧткажитӧм йылысь помшуӧм примитӧм.
21.1. Административнӧй процедура заводитан подулӧн лоӧ Комитетса юрнуӧдысьлы чина мортсянь, коді кывкутӧ шыӧдчӧмъяс видлалӧмысь, вӧр участок сетӧм йылысь лӧсялана помшуӧм бала либӧ вӧр участок сетны ӧткажитӧм йылысь помшуӧм бала воӧм шыӧдчӧмкӧд да вӧр участок сетӧм вылӧ колана документъяскӧд ӧттшӧтш.

21.2. Комитетса юрнуӧдысь видлалӧ воӧм помшуӧм баласӧ, кырымалӧ сійӧс да сетӧ шыӧдчӧмкӧд да вӧр участок сетӧм вылӧ колана документъяскӧд ӧттшӧтш Комитетса чина мортлы, коді кывкутӧ делӧ нуӧдӧмысь.

Вӧр участок сетӧм йылысь помшуӧмӧ пырӧны татшӧм юӧръяс:

1) шыӧдчысь йылысь (юридическӧй кывкутысьлӧн ним);

2) вӧр участоклӧн меститчанін да плӧщадь йылысь;

3) вӧрӧн вӧдитчанног да мог йылысь, кутшӧмъяс пырӧны вӧдитчыны сетӧм вӧр участокӧ.

21.3. Комитетса чина морт, коді кывкутӧ делопроизводствоысь, Комитетса юрнуӧдысьлысь вӧр участок сетӧм йылысь лӧсялана помшуӧм бала либӧ вӧр участок сетны ӧткажитӧм йылысь помшуӧм бала босьтӧм бӧрын пасйӧ тайӧ помшуӧмсӧ Комитетса юрнуӧдыссянь сійӧс босьтан лунӧ.

Комитетлысь вӧр участок сетӧм йылысь либӧ вӧр участок сетны ӧткажитӧм йылысь помшуӧмсӧ шыӧдчысьлы (уполномочитӧм петкӧдлысьлы) сетӧ Комитетса чина морт, коді кывкутӧ делопроизводствоысь, индӧм помшуӧмсӧ пошта пыр сійӧс пасъян лунсянь 3 уджалан лун чӧжӧн шыӧдчӧмын индӧм инпас серти ыстӧмӧн либӧ сійӧ жӧ кадӧ сетӧ шыӧдчысьлы кырымасьӧм улӧ.

Кор примитӧны вӧр участок сетны ӧткажитӧм йылысь помшуӧм, индӧм помшуӧмкӧд ӧттшӧтш шыӧдчысьлы бергӧдӧны сыӧн сетӧм документъяссӧ.

21.4. Комитетса чина морт, коді кывкутӧ делопроизводствоысь, Комитетлысь вӧр участок сетӧм йылысь лӧсялана помшуӧмсӧ либӧ вӧр участок сетны ӧткажитӧм йылысь помшуӧмсӧ пасъян лунӧ сетӧ индӧм документъяслысь мӧд экземплярсӧ чина мортлы, коді кывкутӧ шыӧдчӧмъяс видлалӧмысь, найӧс видзӧм котыртӧм могысь.
21.5. Административнӧй процедуралӧн бӧртас:
1) вӧр участок сетӧм йылысь лӧсялана помшуӧмлысь либӧ вӧр участок сетны ӧткажитӧм йылысь помшуӧмлысь ӧти экземплярсӧ ыстӧны либӧ сетӧны шыӧдчысьлы (уполномочитӧм петкӧдлысьлы);

2) вӧр участок сетӧм йылысь лӧсялана помшуӧмлысь либӧ вӧр участок сетны ӧткажитӧм йылысь помшуӧмлысь мӧд экземлярсӧ вӧр участок сетӧм вылӧ колана шыӧдчӧмӧн да документъясӧн ӧттшӧтш сетӧны чина мортлы, коді кывкутӧ шыӧдчӧм видлалӧмысь, найӧс видзӧм котыртӧм могысь.

21.6. Тайӧ процедуралӧн медыджыд кадколастӧн лоӧ вӧр участок сетӧм йылысь лӧсялана помшуӧм бала либӧ вӧр участок сетны ӧткажитӧм йылысь помшуӧм бала вӧр участок сетӧм вылӧ колана шыӧдчӧмӧн да документъясӧн ӧттшӧтш Комитетса юрнуӧдысьлы воан лунсянь 5 календарнӧй лун.

21.7. Вӧр участокъясӧн пыр кежлӧ (кад урчиттӧг) вӧдитчӧм вылӧ инӧдсӧ эскӧдӧны документъясӧн Россия Федерацияса оланпастэчасӧн урчитӧм корӧмъяс серти.
IV. Тайӧ Административнӧй уджаланарт збыльмӧдӧм бӧрся видзӧдан формаяс 

22. Комитетса чина йӧзӧн тайӧ Административнӧй уджаланартлысь положениеясӧ кутчысьӧм да збыльмӧдӧм бӧрся, а сідзжӧ канму услуга сетігӧн Комитетса чина йӧзӧн либӧ Комитетса канму служащӧйясӧн помшуӧмъяс примитӧм бӧрся быд лун видзӧдӧ Комитетса юрнуӧдысь. 

Быдлунся контрольыс збыльмӧдсьӧ тайӧ Административнӧй уджаланартлӧн положениеясӧ да канму услуга сетӧмӧн веськӧдлысь нормативнӧй инӧда актъясӧ Комитетса чина йӧзӧн либӧ Комитетса канму служащӧйясӧн кутчысьӧм да олӧмӧ пӧртӧм серти прӧверкаяс нуӧдӧмӧн. 

Быдлунся контрольыс збыльмӧдсьӧ Комитетса чина йӧзӧн либӧ Комитетса канму служащӧйясӧн сетӧм юӧръяс, дасьтӧм документъяслысь качество видлалӧм, а сідзжӧ электроннӧй документооборот даннӧйяслӧн система подув вылын. 

Быдлунся контрольлӧн кадысь кадӧ вӧвлӧмсӧ да тайӧ пунктлӧн коймӧд абзацын индӧм юӧръяс Комитетса чина йӧзӧн либӧ Комитетса канму служащӧйясӧн сетан пӧрадоксӧ урчитӧ Комитетса юрнуӧдысь Комитетлӧн пытшкӧсса актын.

23. Канму услуга сетан тырвыйӧлун да качество серти прӧверкаяс пӧртсьӧны олӧмӧ Комитетса тшӧктӧдъяс подув вылын.

Канму услуга сетан тырвыйӧлун да качество бӧрся контрольӧ пырӧ прӧверкаяс нуӧдӧм, медым эрдӧдны да бырӧдны шыӧдчысьяслысь инӧдъяс торкалӧмъяс, видлавны шыӧдчысьяслысь шыӧдчӧмъяс, примитны помшуӧмъяс да на серти дасьтыны вочакывъяс, кӧні эмӧсь Комитетса чина йӧзлӧн либӧ Комитетса канму служащӧйяслӧн помшуӧмъяс, вӧчӧмторъяс (вӧчтӧмтор) вылӧ норасьӧмъяс.

Прӧверкаяс нуӧдсьӧны планӧвӧя да планысь ӧтдор – шыӧдчысьлӧн торъя шыӧдчӧм (норасьӧм) серти. 

Канму услуга сетан тырвыйӧлун да качество серти планӧвӧй прӧверкаяс нуӧдсьӧны вонас ӧтчыдысь, планысь ӧтдор прӧверкаяс – кор Комитетӧ воӧ Комитетса чина йӧзлӧн либӧ Комитетса канму служащӧйяслӧн вӧчӧмторъяс (вӧчтӧмтор) вылӧ лӧсялана шыӧдчӧмъяс (норасьӧмъяс).

Канму услуга сетан тырвыйӧлун да качество серти планӧвӧй да планысь ӧтдор прӧверкаяссӧ пӧртӧ олӧмӧ Комитетса юрнуӧдысь.

Прӧверка дырйи видлавсьӧ став юалӧм, мый йитчӧма канму услуга сетӧмкӧд, либӧ сійӧ сетӧм серти торъя юалӧмъяс. Прӧверкалысь бӧртасъяссӧ оформитӧны справкаӧн (актӧн, отчётӧн), кытчӧ пасйӧны эрдӧдӧм тырмытӧмторъяссӧ да найӧс бырӧдӧм кузя вӧзйӧмъяс.

24. Канму услуга сетігӧн Комитетса чина йӧз кывкутӧны примитӧм (збыльмӧдӧм) решениеясысь да вӧчӧмторъясысь (вӧчтӧмторысь).

Кор нуӧдӧм прӧверкаяслӧн кывкӧртӧдъяс серти эрдӧдӧны шыӧдчысьяслысь инӧд торкалӧмъяс, сэки мыжа йӧзӧс кыскӧны кывкутӧмӧ Россия Федерацияса оланпастэчас серти.

Комитетса чина йӧз асьныс кывкутӧны тайӧ Административнӧй уджаланартӧн урчитӧм административнӧй процедураяс олӧмӧ пӧртан пӧрадокӧ да кадколастъясӧ кутчысьӧмысь.

Комитетса чина йӧзлӧн кывкутӧм урчитсьӧ чина уджаланартъясын Россия Федерацияса оланпастэчаслӧн корӧмъяс серти.
V. Канму услуга сетысь Комитетлысь, а сідзжӧ Комитетса чина йӧзлысь либӧ Комитетса канму служащӧйяслысь помшуӧмъяссӧ да вӧчӧмторъяссӧ (вӧчтӧмторсӧ) ёрдӧдз (несудебнӧя) обжалуйтан пӧрадок  

25. 
Шыӧдчысьяслӧн либӧ найӧс уполномочитӧм петкӧдлысьяслӧн эм инӧд обжалуйтны ёрдӧдз (несудебнӧя) пӧрадокӧн канму услуга сетігӧн примитӧм канму услуга сетысь Комитетлысь, Комитетса чина йӧзлысь либӧ Комитетса канму служащӧйяслысь вӧчӧмторъяссӧ (вӧчтӧмторсӧ) да помшуӧмъяссӧ.

26. Ёрдӧдз (несудебнӧя) обжалуйтантор.

Ёрдӧдз (несудебнӧя) обжалуйтанторйӧн лоӧны тайӧ Административнӧй уджаланартлӧн положениеяссӧ торкалӧмъяс.

27. Ёрдӧдз обжалуйтан видлалантор заводитан подулӧн лоӧ шыӧдчысьлӧн гижӧда шыӧдчӧм Комитетӧ воӧм.

28. Шыӧдчысьлӧн эм инӧд шыӧдчыны норасьӧмӧн татшӧм случайяс дырйи:
1) торкӧма канму услуга сетӧм йылысь пасъян кадколаст;

2) торкӧма канму услуга сетан кадколаст;

3) шыӧдчысьлысь корӧны канму услуга сетӧм вылӧ документъяс, кутшӧмъясӧс абу урчитӧма Россия Федерацияса нормативнӧй инӧда актъясӧн, Россия Федерацияса субъектъяслӧн нормативнӧй инӧда актъясӧн;

4) канму услуга сетӧм могысь шыӧдчысьлысь оз примитны документъяс, кутшӧмъясӧс урчитӧма Россия Федерацияса нормативнӧй инӧда актъясӧн, Россия Федерацияса субъектъяслӧн нормативнӧй инӧда актъясӧн;

5) оз сетны канму услуга, ӧткажитан подувъясыс кӧ абу урчитӧма федеральнӧй оланпасъясӧн да на серти примитӧм мукӧд Россия Федерацияса нормативнӧй инӧда актъяс, Россия Федерацияса субъектъяслӧн нормативнӧй инӧда актъяс;

6) канму услуга сетігӧн шыӧдчысьлысь корӧны мынтысьны, мый абу урчитӧма Россия Федерацияса нормативнӧй инӧда актъясӧн, Россия Федерацияса субъектъяслӧн нормативнӧй инӧда актъясӧн;

7) канму услуга сетігӧн сетӧм документъясын оз бырӧдны Комитетӧн, Комитетса чина мортӧн вӧчӧм торксьӧмъяс да тырмытӧмторъяс либӧ торкӧны татшӧм лӧсьӧдӧмъяслысь урчитӧм кадколаст.
29.  Шыӧдчысь сетӧ норасьӧмсӧ Комитетӧ гижӧмӧн бумага вылын, электроннӧя, пошта пыр ыстӧмӧн, «Ӧтуввез» юӧр сетан-телекоммуникация вез отсӧгӧн www.komles.rkomi.ru Комитетлӧн официальнӧй сайт пыр, «Коми Республикаса канму да муниципальнӧй услугаяслӧн (уджъяслӧн) ӧтувъя портал» юӧртан канму система отсӧгӧн www.gosuslugi.ru да «Коми Республикаса канму да муниципальнӧй услугаяслӧн (уджъяслӧн) портал» Коми Республикаса юӧртан канму система отсӧгӧн pgu.rkomi.ru, а сідзжӧ позьӧ сетны шыӧдчысьлӧн ас сёрниӧн приём вылын.

Норасьӧмъяслӧн вӧзъяна формаяссӧ вайӧдӧма тайӧ Административнӧй уджаланрт дорӧ 3 №-а содтӧдын.
30. Норасьӧмын индӧны:
1) Комитетлӧн, канму услуга сетысь Комитетса чина мортлӧн либӧ Комитетса канму служащӧйлӧн ним, кодъяслысь обжалуйтӧны помшуӧмъяссӧ да вӧчӧмторъяссӧ (вӧчтӧмторсӧ);
2) шыӧдчысьлӧн – торъя мортлӧн ов, ним, вич (бӧръяыс – эм кӧ), оланін йылысь юӧръяс либӧ шыӧдчысьлӧн – юридическӧй кывкутысьлӧн ним, меститчанін йылысь юӧръяс, а сідзжӧ йитчан телефон номер (номеръяс), электроннӧй пошта инпас (инпасъяс) (эм кӧ) да пошта инпас, мый серти шыӧдчысьлы колӧ ыстыны вочакывсӧ;

3) канму услуга сетысь Комитетлӧн, канму услуга сетысь Комитетса чина мортлӧн либӧ Комитетса канму служащӧйлӧн обжалуйтан помшуӧмъяс, вӧчӧмторъяс (вӧчтӧмтор) йылысь юӧръяс;

4) подувъяс, мыйяс серти шыӧдчысь абу сӧглас канму услуга сетысь Комитетлӧн, канму услуга сетысь Комитетса чина мортлӧн либӧ Комитетса канму служащӧйлӧн помшуӧмӧн да вӧчӧмторъясӧн (вӧчтӧмторйӧн). 

Шыӧдчысь вермӧ сетны документъяс (эмӧсь кӧ), кутшӧмъяс эскӧдӧны шыӧдчысьлысь помкаяс, либӧ налысь копияяс.

31. Шыӧдчысьлӧн эм инӧд босьтны колана юӧръяс да документъяс, медым подулавны да видлавны норасьӧмсӧ.

32. Норасьӧмсӧ быть колӧ пасйыны Комитетӧ норасьӧмлӧн воан лунсянь ӧти уджалан лун чӧжӧн.

33. Комитетӧ воӧм норасьӧмсӧ видлалӧ Комитетса юрнуӧдысь сійӧс пасъян лунсянь 15 уджалан лун чӧжӧн, а кор обжалуйтӧны Комитетӧн, Комитетса чина мортӧн, сы лыдын канму услуга сетысь  Комитетса канму служащӧйӧн шыӧдчысьлысь документъяс примитӧмын либӧ вӧчӧм торксьӧмъяс да тырмытӧмторъяс бырӧдӧмын ӧткажитӧм либӧ обжалуйтӧны татшӧм лӧсьӧдӧмъяслысь урчитӧм кадколаст торкӧм – сійӧс пасъян лунсянь 5 уджалан лун чӧжӧн.

34. Норасьӧм видлалан бӧртасъяс серти Комитетса юрнуӧдысь тайӧ Административнӧй уджаланартлӧн 33 пунктын индӧм кадколастъясӧ примитӧ татшӧм помшуӧмъяс пиысь ӧтиӧс:

1) норасьӧмсӧ могмӧдӧ, сы лыдын примитӧм помшуӧм киритӧмӧн, канму услуга сетігӧн сетӧм документъясысь Комитетӧн вӧчӧм торксьӧмъяс да тырмытӧмторъяс бырӧдӧмӧн, шыӧдчысьлы сьӧм средствояс бергӧдӧмӧн, мый абу урчитӧма Россия Федерацияса нормативнӧй инӧда актъясӧн, Россия Федерацияса субъектъяслӧн нормативнӧй инӧда актъясӧн, шыӧдчысьлы бергӧдан формаын, а сідзжӧ мукӧд формаын;

2) норасьӧмсӧ могмӧдны ӧткажитӧ.
35. Тайӧ Административнӧй уджаланартлӧн 34 пунктын индӧм помшуӧм примитан лун бӧрын локтан лунысь оз сёрджык шыӧдчысьлы ыстыссьӧ гижӧмӧн да шыӧдчысьлӧн кӧсйӧм серти электроннӧя норасьӧм видлалан бӧртасъяс йылысь подула вочакыв.

36. Норасьӧм видлавны дугӧдлан подувъясыс абуӧсь.

37. Норасьӧм видлалігӧн либӧ видлалан бӧртасъяс серти урчитӧны кӧ административнӧй инӧд торкалӧм либӧ мыж вӧчӧм, Комитетса юрнуӧдысь дзик пыр (административнӧй инӧд торкалӧм либӧ мыж вӧчӧм эрдӧдан лунӧ) ыстӧ вӧдитчан материалъяссӧ прокуратура органъяссӧ.

38. Шыӧдчысь вермӧ обжалуйтны канму услуга олӧмӧ пӧртігӧн примитӧм помшуӧмъяссӧ, а сідзжӧ Комитетса чина йӧзлысь вӧчӧмторъяссӧ либӧ вӧчтӧмторсӧ ёрд пӧрадок серти Россия Федерацияса оланпастэчасӧн урчитӧм кадколастъясӧ.

39. Норасьӧм сетан да видлалан пӧрадок йылысь юӧръяссӧ позьӧ босьтны татшӧм ногӧн:

1) шыӧдчысьлӧн (сійӧс уполномочитӧм петкӧдлысьлӧн) Комитетӧ (вӧр выльмӧдӧм да вӧр муясӧн вӧдитчӧм котыртан юкӧнӧ) веськыда шыӧдчигӧн;

2) телефон йитӧдъяс отсӧгӧн (тайӧ Административнӧй уджаланартлӧн 3 пунктын индӧм телефон номеръяс серти), факсимильнӧй связь да электроннӧй пошта отсӧгӧн;

3) Комитетлӧн юӧра пӧв вылысь;

4) «Ӧтуввез» юӧртан-телекоммуникация везйын: www.komles.rkomi.ru Комитетлӧн официальнӧй сайтын «Административнӧй уджаланартъяс» юкӧдлӧн «Примитӧм административнӧй уджаланартъяс» содтӧгын, Коми Республикаса канму да муниципальнӧй услугаяслӧн (уджъяслӧн) порталын pgu.rkomi.ru да Канму да муниципальнӧй услугаяслӧн (уджъяслӧн) ӧтувъя порталын www.gosuslugi.ru;

5) пошта связь отсӧгӧн (шыӧдчысьяслӧн гижӧда шыӧдчӧмъяс серти).
Ва видзанінъяс, искусственнӧй мукӧд ва объект, 

а сідзжӧ гидротехническӧй стрӧйбаяс, торъя ӧзынъяс стрӧитӧм 

да наӧн вӧдитчӧм, линейнӧй объектъяс 

стрӧитӧм, выльмӧдӧм да наӧн вӧдитчӧм могысь 

вӧр фондса муясын вӧр участокъясӧн 

пыр кежлӧ (кад урчиттӧг) вӧдитчӧм вылӧ 

канму услуга сетан административнӧй уджаланарт дорӧ

1 №-а СОДТӦД
Шыӧдчӧмлӧн форма
Коми Республикаса вӧр комитет

__________________________________
(юридическӧй кывкутысьлӧн ним)

_____________________________________сянь
ЗАПРОС
________________________________________________________________________________________________________________________________________________________________________________________________
(тырвыйӧ да дженьдӧдӧм ним да котыртан-инӧда форма, меститчанін, инпас, банкса тшӧтлӧн реквизитъяс)
корӧ сетны пыр кежлӧ (кад урчиттӧг) вӧдитчӧм вылӧ вӧр фонд муяс мутасын вӧр участок, мый меститчӧ ______________ лесничестволӧн, _______________ участкӧвӧй лесничество мутасын, _________ №-а квартал (кварталъяс) ___ га ӧтувъя плӧщадьӧн.

Вӧрӧн вӧдитчанног да мог подулалӧм ___________________.

Содтӧд:
1) Юридическӧй кывкутысьяслӧн ӧтувъя канму реестрысь выписка (сетсьӧ шыӧдчысьлӧн кӧсйӧм серти);

2) вот органын вот учётӧ босьтӧм йылысь эскӧдангижӧд (сетсьӧ шыӧдчысьлӧн кӧсйӧм серти);

3) документ, мый эскӧдӧ мортлысь торъя уджмогъяссӧ збыльмӧдны вӧчӧмъяс шыӧдчысь нимсянь (кор запроссӧ да документъяссӧ сетӧ уполномочитӧм петкӧдлысь);

4) документъяс, кутшӧмъяс эскӧдӧны коран вӧр участокӧн вӧдитчыны коланлунсӧ (сетсьӧны шыӧдчысьлӧн кӧсйӧм серти);

5) вӧр участоклӧн, кутшӧмӧс кӧсйӧны босьтны пыр кежлӧ (кад урчиттӧг) вӧдитчӧм вылӧ, меститчанін, мудоръяс, плӧщадь йылысь да мукӧд лыда да качествоа аслыспӧлӧслун йылысь проектнӧй документация (кор сетӧны коран вӧр участоксӧ канму кадастр учётӧ босьттӧг), мый сӧгласуйтӧма вӧр йитӧдъяс юкӧнын Коми Республикаса канму учреждениекӧд (кодлӧн меститчанін серти лоӧ коран вӧр участокыс), код серти Коми Республикаса вӧр комитет пӧртӧ олӧмӧ учредительлысь уджъяс да уджмогъяс;

6) выльмӧдӧм вылӧ да (либӧ) вӧдитчӧм вылӧ индӧм объектъяс серти инӧд урчитысь либӧ инӧд эскӧдысь документъяс (кор сетӧны вӧр участокъяс линейнӧй объектъяс выльмӧдӧм да (либӧ) вӧдитчӧм вылӧ) (сетсьӧны шыӧдчысьлӧн кӧсйӧм серти) .
__________________   ____________________     _____________________         
   Кадпас


Кырымпас

          (кырымпас гӧгӧрвоӧдӧм)
Ва видзанінъяс, искусственнӧй мукӧд ва объект, 

а сідзжӧ гидротехническӧй стрӧйбаяс, торъя ӧзынъяс стрӧитӧм 

да наӧн вӧдитчӧм, линейнӧй объектъяс 

стрӧитӧм, выльмӧдӧм да наӧн вӧдитчӧм могысь 

вӧр фондса муясын вӧр участокъясӧн 

пыр кежлӧ (кад урчиттӧг) вӧдитчӧм вылӧ 

канму услуга сетан административнӧй уджаланарт дорӧ

2 №-а СОДТӦД
Канму услуга сетігӧн административнӧй процедураяслӧн 

БЛОК-СХЕМА
	Запрос да сы дорӧ содтан документъяс примитӧм да пасйӧм

	Запрос да канму услуга босьтӧм вылӧ колана документъяс видлалӧм да Коми Республикаса вӧр комитетӧн пыр кежлӧ (кад урчиттӧг) вӧдитчӧм вылӧ вӧр фонд муяс мутасын вӧр участок сетӧм йылысь либӧ пыр кежлӧ (кад урчиттӧг) вӧдитчӧм вылӧ вӧр фонд муяс мутасын вӧр участок сетны ӧткажитӧм йылысь помшуӧм примитӧм

	Коми Республикаса вӧр комитетлысь пыр кежлӧ (кад урчиттӧг) вӧдитчӧм вылӧ вӧр фонд муяс мутасын вӧр участок сетӧм йылысь помшуӧм шыӧдчысьлы сетӧм
	Коми Республикаса вӧр комитетлысь пыр кежлӧ (кад урчиттӧг) вӧдитчӧм вылӧ вӧр фонд муяс мутасын вӧр участок сетны ӧткажитӧм йылысь помшуӧм шыӧдчысьлы сетӧм


Ва видзанінъяс, искусственнӧй мукӧд ва объект, 

а сідзжӧ гидротехническӧй стрӧйбаяс, торъя ӧзынъяс стрӧитӧм 

да наӧн вӧдитчӧм, линейнӧй объектъяс 

стрӧитӧм, выльмӧдӧм да наӧн вӧдитчӧм могысь 

вӧр фондса муясын вӧр участокъясӧн пыр кежлӧ (кад урчиттӧг) вӧдитчӧм вылӧ канму услуга сетан административнӧй уджаланарт дорӧ

3 №-а СОДТӦД

Шыӧдчӧмлӧн вӧзъяна форма

Коми Республикаса вӧр комитет

___________________________________сянь
                                                         
  (шыӧдчысьлӧн ним, вич, ов)
_______________________________________
(электроннӧй пошта инпас (эм кӧ) да пошта инпас,

мый серти колӧ ыстыны вочакывсӧ)
НОРАСЬӦМ

________________________________________________________________________________________________________________________________
(канму услугаӧн сетан органлӧн, канму услуга сетан органса чина мортлӧн либӧ канму служащӧйлӧн ним, кодъяслысь обжалуйтӧны помшуӧмъяс да вӧчӧмторъяс (вӧчтӧмтор))

________________________________________________________________________________________________________________________________
(подувъяс, мыйяс серти шыӧдчысь абу сӧглас канму услуга сетан органлӧн, канму услуга сетан органса чина мортлӧн либӧ канму служащӧйлӧн помшуӧмӧн да вӧчӧмторъясӧн (вӧчтӧмторйӧн))
Кора юӧртны примитӧм мераяс да норасьӧм видлалан бӧртасъяс йылысь __________________________________________________________.
(индыссьӧ юӧртанног)
Содтӧд: документъяс лыддьӧг ______ лист бок вылын.

20___вося _________ «__»  лун     Норасьӧм сетысь мортлӧн 

(сійӧс уполномочитӧм петкӧдлысьлӧн )
 кырымпас____________
П.М. (юридическӧй кывкутысьяслы)
Электроннӧя шыӧдчӧм вылӧ:
	Реквизитъяс (норасьӧм сетан морт йылысь юӧръяс)     
	Гижӧм вылӧ визьяс       

	Ов*                            
	

	Ним*                                
	

	Вич
	

	Юридическӧй кывкутысьлӧн ним
	

	Телефон, факс                          
	

	Электроннӧй инпас (E-mail) *         
	

	Пошта индекс                        
	

	Пошта инпас – кор вочакывсӧ колӧ ыстыны гижӧмӧн           
	

	Юӧрлӧн текст*                    
	


Пасйӧд: *-ӧн пасйӧм визьяссӧ быть колӧ гижны шыӧдчысьлы.
20___вося _________ «__»  лун     Норасьӧм сетысь мортлӧн 

(сійӧс уполномочитан петкӧдлысьлӧн )
 кырымпас____________
Н. Воробьева - 35 248 пас


